
Bago ka magpasuri para sa HIV antibody, kailangan mong malaman na...

Ano ang AIDS?

Ang AIDS (Acquired Immune Deficiency Syndrome) ay dulot ng HIV (Human Immunodeficiency Virus). Matapos
maimpeksyon ang isang tao, unti-unting wawasakin ng virus ang mga CD4 lymphocyte (isang uri ng puting selyula ng
dugo o white blood cells) sa katawan ng tao, pahihinain ang resistensya nito, na magdudulot ng mga oportunistang
impeksyon at tumor, at kalaunan ay hahantong sa kamatayan.

Paano naipapasa ang HIV?

Pangunahing namumugad ang HIV sa dugo, similya, at mga secretion o likidong inilalabas ng ari ng babae. Sa Hong Kong,
mahigit 70% ng mga kaso ay naiimpeksyon sa pamamagitan ng pagtatalik (kabilang ang vaginal sex o pagtatalik gamit ang
ari ng babae, anal sex o pagtatalik gamit ang tumbong, at oral sex o pagtatalik gamit ang bunganga). Ang iba pa ay
naipapasa sa pamamagitan ng paggamit ng mga kagamitan sa pagtuturok na ginamit din ng taong may impeksyon para sa
paggagamot, o pagsasalin ng dugo o mga produkto ng dugo na kontaminado ng HIV. Maaari ring maipasa ng mga inang
may impeksyon ang virus sa kanilang mga anak na sanggol sa panahon ng pagbubuntis, panganganak, at panahon ng
pagpapasuso. Ang mga kontak sa pakikipagsalamuha tulad ng pakikipagkamay, pagyakap, paghalik sa pisngi, pakikisalo sa
pagkain, pagpunta sa eskwelahan o pagtatrabaho nang magkasama ay hindi makakapagpasa ng HIV. Walang medikal na
ebidensyang nagpapakita na maipapasa ang HIV sa pamamagitan ng mga kagat ng insekto (halimbawa, mga lamok).

Ano ang pagsusuri para sa HIV antibody?

Matapos mong maimpeksyon ng HIV, magsisimula ang iyong katawang lumikha ng mga antibody upang labanan ito.
Kayang i-diagnose ng pagsusuri para sa HIV antibody, sa pamamagitan ng paghahanap ng mga antibody, kung mayroon
kang impeksyon. Ang positibong resulta ng pagsusuri ay nagpapakita na mayroon kang impeksyon, habang ang
negatibong resulta na ipinakita matapos ang window period ay nangangahulugang wala kang impeksyon.

Ano ang Window Period?

Ang window period ay ang panahon sa pagitan ng sandaling nagkaroon ka ng impeksyong HIV at panahong nagpapakita
ng positibong resulta ang pagsusuri ng antibody. Ang window period ng pagsusuri para sa HIV antibody ay tatlong (3)
buwan. Sa panahong iyon, maaaring makapagpasa ang taong may impeksyon sa ibang tao kahit pa nananatiling negatibo
ang kanyang pagsusuri para sa HIV antibody.

Dapat ba akong magpasuri para sa HIV antibody?

Kailangan mong magpasuri para sa HIV antibody kung mayroong sinuman sa inyo ng iyong kapares sa pagtatalik ang
nagkaroon kailanman ng: 1) mga impeksyong naipapasa sa pamamagitan ng pagtatalik, 2) hindi protektadong
pakikipagtalik, o 3) gumamit ng mga karayom na ginamit ng ibang tao.

Ano ang mabilis na pagsusuri para sa HIV antibody?

Ang karaniwang pagsusuri para sa HIV (pagkuha ng dugo mula sa ugat) ay tumatagal ng humigit-kumulang 1 linggo para
sa resulta, samantalang ang mabilis na pagsusuri (pagtusok sa daliri) ay nangangailangan lamang ng 20 minuto. Kung
gayon, mas nagagamit ang mabilis na pagsusuri sa ilang mga kalagayan ng pagbibigay ng pangangalaga, tulad ng pagsusuri
ng mga buntis na huling nagpakita ng mga sintomas bago ang emerhensiyang paghilab ng tiyan o pag-labour. Mas
pinabubuti rin ng mabilis na pagsusuri ang saklaw ng pagsusuri sa mga populasyong mataas ang tsansang magkaroon ng
HIV kapag ginagamit sa mga kalagayang pag-abot sa komunidad, tulad ng mga sauna ng mga bakla o gay.



Paano ito isinasagawa?

Pagtusok sa daliri para sa pagkuha ng dugo llagay ang loop (na may dugo) sa kit ng pagsusuri Resulta ng pagsusuri

Pakitandaan: Ang mabilis na pagsusuri ay pagsusuri para sa pagsasala o screening lamang. Anumang positibong
resulta ng mabilis na pagsusuri ay dapat sundan ng pagsusuri para sa kompirmasyon sa pamamagitan ng dugo mula
sa ugat sa isang laboratoryo.

Ano ang mga benepisyo ng "maagang pagsusuri at maagang pagpapagamot"?

A) Para sa iyong sarili

Ang ibang tao ay tumatangging magpasuri para sa HIV o tumanggap ng anumang paggagamot dahil walang lunas para
sa AIDS. Ang katotohanan, sa kasalukuyan, kayang mabisang sugpuin ng antiretroviral therapy ang HIV, gayundin
pigilan ang mga oportunistang impeksyon, at itinataas ang tsansang mabuhay. Pinakamaganda ang resulta ng
paggagamot na ito kung ang pasyente ay maagang nasuri at nagamot. Ang pagpapagamot bago pa man malubhang
mawasak ang resistensya ay mabisang makakakontrol sa paglubha ng sakit.

B) Para sa iyong mga kapares

Pinatunayan na ng mga pag-aaral, lampas sa mga pagdududa, na kayang pigilan ng antiretroviral therapy ang
pagpapasa ng HIV sa pamamagitan ng sekswal na pagtatalik. Kung gayon, ang maagang pagpapasuri at pagpapagamot
para sa HIV ay magiging kapaki-pakinabang para sa inyong dalawa ng iyong kapares.

Mahahalagang paalala: Upang protektahan ang iyong sarili at ang iyong mga kapares sa pagtatalik,

mangyaring gumamit ng condom sa wastong paraan sa tuwing makiki pagtalik, at huwag gumamit ng mga
karayom na ginamit ng iba, anuman ang resulta ng iyong pagsusur i para sa HIV.

Saan ako makakahingi ng tulong?

Kung mayroon kang anumang katanungan hinggil sa AIDS, o nais mong magpasuri para sa HIV
antibody, pakitawagan ang AIDS Hotline: 2780-2211. Maaari kang gawan ng appointment ng nars na
tagapayo. Libre, hindi pinapangalanan, at kompidensyal ang serbisyong pagsusuri.

Mga may kaugnayang impormasyon

AIDS Hotline (Cantonese, English at Putonghua): (852) 2780 2211

AIDS Hotline (Tagalog, Viethame se at Thai): (852) 2359 9112

AIDS Hotline (Hindi, Indonesian, Nepali at Urdu): (852) 2112 9980

Website ng Kagawaran ng Kalusugan o Department of Health: www.dh.gov.hk
Tanggapan ng Virtual AIDS ng Hong Kong: www.aids.gov.hk

AIDS Hotline website: www.27802211.com

